ԱՄՓՈՓԱԹԵՐԹ
««ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»,  ««ԿԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ ««ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	                                                        1.ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	3.03.2023 թ.

	
	N /48.56/7509-2023

	
Նախագիծն առաջարկում եմ համապատասխանեցնել «Նորմատիվ իրավական ակտերի մասին» օրենքի 14-րդ հոդվածի իրավակարգավորումներին, այն է՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածները, մասերը և կետերը համարակալվում են արաբական թվանշաններով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
Նախագծի 1-ին հոդվածի 2-րդ մասով նոր խմբագրությամբ շարադրվող 20-րդ կետում առաջարկում եմ հստակեցնել ի՞նչ վկայականի մասին է խոսքը:
Նախագծի 2-րդ հոդվածի 2-րդ մասով լրացվող կետի համաձայն՝  լիազոր մարմնին վերապահվում է  կերային հավելումների  գրանցման լիազորություն, սակայն կանոնակարգված չէ ի՞նչ ընթացակարգով է այն իրականացվելու: Ուստի հաշվի առնելով վերոգրյալն՝ առաջարկում եմ Նախագծով սահմանել դրույթ առ այն, թե ո՞ւմ կողմից է սահմանվելու կերային հավելումների գրանցման կարգը:

Նախագծի 5-րդ հոդվածով առաջարկվող լրացումն ունի լրացուցիչ քննարկման կարիք, քանի որ պարզ չէ ի՞նչ է իրենից ներկայացնում սերտիֆիկացված որակի կառավարման համակարգը և ի՞նչ գործիքակազմով է իրականացվելու դրա նկատմամբ պետական վերահսկողությունը:



 







Նախագծի 6-րդ և 12-րդ հոդվածներն առաջարկում եմ հանել, քանի որ բովանդակային առումով պարզ չէ առաջարկվող փոփոխությունների նպատակը:









 












Նախագծի 9-րդ հոդվածն ունի լրացուցիչ քննարկման կարիք, հիմք ընդունելով «Սննդամթերքի անվտանգության պետական վերահսկողության մասին» օրենքի 12-րդ հոդվածի 1-ին մասի իրավակարգավորումն, այն է՝ անասնահամաճարակային մշտադիտարկումը կատարվում է կենդանիների, կենդանիների և մարդկանց համար ընդհանուր վարակիչ հիվանդությունների առաջացման պատճառների հայտնաբերման, անասնահամաճարակային նշանակության տարածքների և օբյեկտների անասնահամաճարակային իրավիճակի, անասնահամաճարակային միջոցառումների գնահատման նպատակներով հիվանդությունների բռնկման կամ բռնկման սպառնալիքի առկայության, հանրապետությունում կամ նրա առանձին տարածքներում տիրող անասնահամաճարակային իրավիճակի գնահատման և վերլուծության անհրաժեշտության դեպքերում: Ուստի հաշվի առնելով վերոգրյալը՝ պարզ չէ առաջարկվող իրավակարգավորման, այն է՝ անասնահամաճարակային մշտադիտարկման ընթացքում անասնաբուժության և կերի անվտանգության բնագավառների վերաբերյալ Հայաստանի Հանրապետության օրենսդրության պահանջների խախտումների հայտնաբերման դեպքում անասնաբուժական հսկման ենթակա ապրանքների իրացման շուկայահանման  կասեցման գործիքակազմը:
Նախագծի 11-րդ հոդվածում «խախտումը հայտնաբերած տեսուչ» բառերն առաջարկում եմ փոխարինել « ստուգում իրականացնող պաշտոնատար անձի (տեսուչի) գրավոր»





	 
	
1.Ընդունվել է:




2.Ընդունվել է:


3.Ընդունվել է:





4.Չի ընդունվել:
Պարզաբանում
սերտիֆիկացված որակի կառավարման համակարգը իրենից ներկայացնում է այն, որ երբ ներդրվում է համակարգը, տնտեսավարողը դիմում է համապատասխան մարմին սերտիֆիկացման վերաբերյալ, իսկ վերահսկողությունը իրականացնում է լիազոր մարմինը Հայաստանի Հանրապետության օրենքներով սահմանված կարգով և դեպքերում: 


5.Չի ընդունվել:
Հաշվի առնելով այն, որ «Տեխնիկական կանոնակարգման մասին» օրենքով և ՀՀ կառավարության 2013 թվականի հունիսի 13-ի N 623-Ն որոշմամբ արդեն իսկ սահմանված են համապատասխանության գնահատման մարմինների նշանակման ընթացակարգը, չափանիշները և դեպքերը, ուստի առաջարկվում է Օրենքում  կիրառվող «նշանակման» բառը փոխարինել լիազորման» բառով: Նախագծով սահմանվում է նաև լիազորությունները կասեցման կամ դադարեցման իրավական հիմքը, քանի որ անհամապատասխանությունը հայտնաբերելու դեպքում լիազոր մարմինը չի կարող կասեցնել կամ դադարեցնել տվյալ դեպքում ռեֆերենս լաբորատորիայի կամ ռսիկի գնահատման գիտական կենտրոնի գործունեությունը, քանի որ իարավական հիմքը բացակայում է:
6. Ընդունվել է:









7.Չի ընդունվել:
Ներկայացված ձևակերպումը ավելի հստակ է:















	2. ՀՀ Առողջապահության նախարարություն
	1.03.2023թ.

	
	N ԱԱ/04/4557-2023

	Ի պատասխան Ձեր 2023 թվականի փետրվարի 24-ի թիվ 01/2782-2023 գրության՝ ««Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:

	 
	

	3. ՀՀ ֆինանսների նախարարություն
	9.03.2023թ.

	
	01/11-4/4360-2023

	ՀՀ ֆինանսների նախարարությունն ուսումնասիրել է «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» օրենքի նախագիծը և հայտնում է, որ առաջարկություններ և դիտողություններ չունի։

	
	














	4.Սննդամթերքի անվտանգության տեսչական մարմին
	
	10.03.2023թ.
N 06.1/2/3254-2023


	««Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» օրենքի այսուհետ՝ Օրենք նախագծի այսուհետ՝ Նախագիծ վերաբերյալ առաջարկում ենք հետևյալը.
1. Նախագծի 4-րդ հոդվածի փոփոխության մեջ ներառվի նաև Օրենքի 5.2-րդ հոդվածի 3-րդ մասի խմբագրումը և 25-րդ կետից հանվի պետական գրանցումը բառերը,  քանի որ համաձայն վերոնշյալ  մասի՝ Սննդամթերքի անվտանգության տեսչական մարմինը այսուհետ՝ Տեսչական մարմին իրականացնում է Կառավարության որոշմամբ սահմանված ապրանքների պետական գրանցումը և ռեեստրի վարումը: Հայաստանի Հանրապետության կառավարության 2016 թվականի դեկտեմբերի 22-ի N 1339-Ն որոշման համաձայն՝ Եվրասիական տնտեսական միության (Մաքսային միության) տեխնիկական կանոնակարգերով (այսուհետ՝ կանոնակարգ) սահմանված կարգով պարենային և ոչ պարենային արտադրանքի գրանցումն իրականացնում են Եվրասիական տնտեսական միության սերտիֆիկացման մարմինների և փորձարկման լաբորատորիաների միասնական ռեեստրում ներառված ու Եվրասիական տնտեսական միության տեխնիկական կանոնակարգերի պահանջներին համապատասխան նշանակված համապատասխանության գնահատման մարմինները։ Վերոնշյալ որոշման համաձայն՝ Տեսչական մարմինը ստուգում է համապատասխանության գնահատման մարմինների կողմից ներկայացված տեղեկատվությունը, որի արդյունքում տրամադրում է արտադրանքի գրանցման վկայականի հերթական համար և արտադրանքի գրանցման մասին տեղեկատվությունը ներառում է պետական գրանցման վկայականների միասնական ռեեստրում։  Հետևաբար Տեսչական մարմնի կողմից գրանցում չի իրականացվում, գրանցումն իրականացվում է համապատասխանության գնահատման մարմինների կողմից, որոնք նշանակվում են Հայաստանի Հանրապետության էկոնոմիկայի նախարարության կողմից։ Միաժամանակ «Եվրասիական տնտեսական միության մասին» պայմանագրի 12-րդ հավելվածի 2-րդ կետի 5-րդ պարբերության համաձայն՝ «պետական գրանցումը»՝ սանիտարահամաճարակաբանական և հիգիենայի միասնական պահանջներին կամ Միության տեխնիկական կանոնակարգերի պահանջներին արտադրանքի համապատասխանության գնահատման ընթացակարգ է, որն իրականացվում է բնակչության սանիտարահամաճարակային բարեկեցության հարցերով լիազոր մարմնի կողմից։
2. Նախագծի 1-ին հոդվածի  3-րդ կետում մասերով բառը փոխարինել կետերով բառով: 

3. Նախագծի 1-ին հոդվածով առաջարկվող փոփոխության մեջ  «վկայական» բառից առաջ ավելացնել «անասնաբուժական» բառը, իսկ հավաստագիր բառից հետո ,համապատասխանության հայտարարագիր, պետական գրանցման վկայական․ բառերը։
         4. Նախագծի 12-րդ հոդվածով առաջարկվող փոփոխությունը խմբագրել, քանի որ Օրենքի 28-րդ հոդվածի 1-ին մասն անավարտ է մնում։
    5․ Առաջարկում ենք Օրենքի 18-րդ հոդվածը խմբագրել՝ պեստիցիդների և ագրոքիմիկատների ներմուծման եզրակացությունների տրամադրումից բացի նախատեսել նաև այդ ապրանքների արտահանման եզրակացությունների տրամադրման կարգի սահմանումը։
    6․ Առաջարկում ենք Օրենքի 8-րդ հոդվածի 6-րդ մասի 4-րդ կետը շարադրել հետևյալ խմբագրությամբ․ 
    «4) Հայաստանի Հանրապետությունում չգրանցված, պիտանիության ժամկետն անցած, մակնշմանը ներկայացվող պահանջների խախտումներով, ինչպես նաև նմուշառման և լաբորատոր փորձաքննության արդյունքում սահմանված պահանջներին ազդող նյութի պարունակության անհամապատասխանության դեպքում` պեստիցիդների և ագրոքիմիկատների իրացման (վաճառքի) կասեցում․»․
   7․ Կարծում ենք Նախագծի 9-րդ հոդվածով կատարվող լրացման անհրաժեշտությունը բացակայում է, քանի որ Սննդամթերքի անվտանգության պետական վերահսկողության մասին օրենքի 19-րդ հոդվածի 2-րդ մասով նման պահանջ սահմանված է։
	
	


1. Ընդունվել է մասամբ:
«Նախագծի 4-րդ հոդվածի փոփոխության մեջ ներառվի նաև Օրենքի 5.2-րդ հոդվածի 3-րդ մասի խմբագրումը» Տվյալ առաջարկությունը բավարար հստակություն չունի: 














2.Ընդունվել է:

3.Ընդունվել է:


4.Ընդունվել է:

5.Ընդունվել է:


6.Ընդունվել է:




7.Ընդունվել է:

	5.ՀՀ արդարադատության նախարարություն
	
	5.04.2023թ.
N 27.3/16930-2023

	1. ««Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասի 3-րդ կետով լրացվող 20.1-րդ կետի «ներմուծման» բառից հետո «,» կետադրական նշանն առաջարկում ենք հանել, կամ «(արտահանման)» բառը նախատեսել առանց փակագծերի։ Նույն դիտարկումը վերաբերում է Նախագծի 9-րդ հոդվածին:
Բացի այդ, հաշվի առնելով այն հանգամանքը, որ Նախագծի 1-ին և 2-րդ հոդվածներով համապատասխան փոփոխությունները և լրացումները նախատեսվում է կատարել «Սննդամթերքի անվտանգության պետական վերահսկողության մասին» օրենքի (այսուհետ՝ Օրենք) 2-րդ հոդվածում՝ առաջարկում ենք Նախագծի 1-ին և 2-րդ հոդվածները նախատեսել մեկ հոդվածով:
2. Նախագծի 4-րդ հոդվածի 1-ին մասի 1-ին կետի «թույլտվություն» բառից հետո դրված ստորակետը անհրաժեշտ է նախատեսել «թույլատվական փաստաթղթեր» բառերից առաջ: Նույն հոդվածի 2-րդ մասի «պարարտանյութերի» բառից հետո դրված ստորակետն անհրաժեշտ է թողնել՝ պաշտոնական ինկորպորացիայի ժամանակ խնդիրներից խուսափելու նպատակով: 
3. Նախագծի 6-րդ հոդվածում «և» շաղկապն անհրաժեշտ է փոխարինել «կամ» շաղկապով:
4. Նախագծի 7-րդ հոդվածի 1-ին մասի 1-ին կետում «սննդամթերքի հիգիենային» բառերից առաջ անհրաժեշտ է լրացնել «,» կետադրական նշանը:
Նույն հոդվածի 1-ին մասի 2-րդ կետով լրացվող 3.1)-րդ կետի համաձայն՝ արտադրության սանիտարահիգիենիկ պահանջների անհամապատասխանության դեպքում՝ կիրառել սույն օրենքի 25-րդ հոդվածով նախատեսված սահմանափակում: 
Հարկ է նշել, որ Օրենքի 25-րդ հոդվածով նախատեսված են մեկից ավելի սահմանափակումներ, հետևաբար հաշվի առնելով «Նորմատիվ իրավական ակտերի մասին» օրենքի 17-րդ հոդվածի 6-րդ մասը, համաձայն որի՝ օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը՝ անհրաժեշտ է հստակ նշել հոդվածի այն մասը, որին կատարվում է հղում:
5. Նախագծի 12-րդ հոդվածով նախատեսվում է Օրենքի 28-րդ հոդվածի 1-ին մասում «նշանակվում է» բառերն փոխարինել «լիազորվում և դադարեցվում է» բառերով: 
Սույն դեպքում, հաշվի առնելով այն հանգամանքը, որ Նախագծի ձևակերպումից չի հետևում, որ դադարեցվում է ռեֆերենս փորձարկման լաբորատորիայի լիազորությունները, ինչպես նաև հաշվի առնելով Նախագծի հիմնավորումը, համաձայն որի՝ նախագծով առաջարկվում է սահմանել ռիսկի գնահատման գիտական կենտրոնի, ինչպես նաև ռեֆերենս լաբորատորիայի լիազորությունների կասեցման կամ դադարեցման իրավական հիմքը՝ գտնում ենք, որ «լիազորվում և դադարեցվում է» ձևակերպումն անհրաժեշտ է վերանայել, մասնավորապես, առաջարկում ենք «դադարեցվում է» բառը փոխարինել «լիազորությունները կասեցվում կամ դադարեցվում են» բառերով:
6. ««Կերի մասին» օրենքում լրացում կատարելու մասին» օրենքի նախագծի վերաբերյալ առարկություններ չունենք:
	
	1.Ընդունվել է:



2. Ընդունվել է:



3.Ընդունվել է:


4.Ընդունվել է:
5.Ընդունվել է:


6.Ընդունվել է:






7.Ընդունվել է:

	ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	
	

	«Սննդամթերքի անվտանգության պետական վերահսկողության մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը. 
Նախագծի 3-րդ հոդվածի  4-րդ մասով առաջարկվող լրացման համաձայն՝ լիազոր մարմինը իրականացնում է կերային հավելումների ռեեստրի վարումը, սակայն վերոնշյալի պարագայում անհրաժեշտ է հստակեցնել ի՞նչ կերային հավելումների մասին է խոսքը, արդյո՞ք ռեեստրը վարվելու է բոլոր կերային հավելումների համար, թե, օրինակ՝ միայն գրանցվածների կամ օգտագործման համար թույլատրվածների:




Նախագծի 4-րդ հոդվածով առաջարկվող լրացումն ունի քննարկման կարիք, քանի  որ ամփոփաթերթում ներկայացված պարզաբանումը, համաձայն որի՝ Գրասենյակի նախկինում ներկայացված առաջարկությունը չի ընդունվել, հիմնավորված չէ, ուստի  առաջարկում եմ այն խմբագրել, մասնավորապես՝ հաստակեցնել ի՞նչ գործիքակազմով է իրականացվելու սերտիֆիկացված որակի կառավարման համակարգի նկատմամբ պետական վերահսկողությունը: 
Նախագծի 11-րդ հոդվածով սահմանվող իրավակարգավորումն ունի լրացուցիչ քննարկման կարիք, հիմք ընդունելով այն հանգամանքը, որ Գրասենյակի կողմից մշակվել և շրջանառության  մեջ է դրվել «Սննդամթերքի անվտանգության պետական վերահսկողության մասին» օրենքի նախագիծ, որով սահմանվում է այլ իրավակարգավորում՝ կապված ռեֆերենս լաբորատորիայի նշանակման հետ։




















































««Կերի մասին» օրենքում լրացում կատարելու մասին» օրենքի նախագծի վերաբերյալ առաջարկություններ չկան:


	
	Սույն օրենքի ընդունմամբ պայմանավորված ենթաօրենսդրական իրավական ակտն մշակելիս կսահմանվեն կերային հավելումների և գրանցման, և ռեեստրի վարման հետ կապված իրավական հարաբերությունները։ 


Տվյալ դրույթը հանվել է նախագծից։




Չի ընդունվել։
ՀՀ էկոնոմիկայի նախարարությունը հանդիսանում է անասնաբուժության, բուսասանիտարիայի և սննդամթերքի անվտանգության ոլորտներում քաղաքականություն մշակող լիազոր մարմին և ելնելով իրեն վերապահված լիազորությունից՝ նախարարությունը գտնում է, քանի որ «Տեխնիկական կանոնակարգման մասին» օրենքով և ՀՀ կառավարության 2013 թվականի հունիսի 13-ի N 623-Ն որոշմամբ արդեն իսկ սահմանված են համապատասխանության գնահատման մարմինների նշանակման ընթացակարգը, չափանիշները և դեպքերը, ուստի Օրենքում  կիրառվող «նշանակման» բառը փոխարինել լիազորման» բառով: Նախագծով սահմանվում է նաև լիազորությունները կասեցման կամ դադարեցման իրավական հիմքը, քանի որ անհամապատասխանությունը հայտնաբերելու դեպքում լիազոր մարմինը չի կարող կասեցնել կամ դադարեցնել տվյալ դեպքում ռեֆերենս լաբորատորիայի կամ ռսիկի գնահատման գիտական կենտրոնի գործունեությունը, քանի որ իարավական հիմքը բացակայում է, հետևաբար նախարարության կողմից  Նախագծի 11-րդ հոդվածով սահմանվող իրավակարգավորումն հիմնավորված է։ 

	ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	
	

	««Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի 1-ին հոդվածի 1-ին մասում «սննդամթերքի հիգիենային ներկայացվող պահանջներին» բառերն առաջարկում եմ փոխարինել «սննդամթերքի հիգիենային և  սննդամթերքի արտադրությանը ներկայացվող սանիտարահիգիենիկ պահանջներին» բառերով, հիմք ընդունելով այն հանգամանքը, որ Նախագծի տրամաբանությունից, այդ թվում նաև՝ Նախագծի 5-րդ հոդվածի 2-րդ մասով կատարվող լրացումից բխում է, որ դիտարկման ընթացքում պարզվում է ոչ միայն սննդամթերքի հիգիենայի, այլ նաև՝  սննդամթերքի արտադրության սանիտարահիգիենիկ պահանջների համապատասխանությունը:  
Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի իրավակարգավորումներն, այն է՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների՝ առաջարկում եմ Նախագծի 5-րդ  հոդվածի 2-րդ մասում  «1, 3, 4-րդ կետերով» բառերը փոխարինել «1-ին, 3-րդ և 4-րդ մասերով»  բառերով:
Նախագծի 10-րդ հոդվածով սահմանվող իրավակարգավորումը՝ կապված ռեֆերենս լաբորատորիայի նշանակման հետ, ունի լրացուցիչ քննարկման կարիք, մասնավորապես՝ հիմք ընդունելով Էկոնոմիկայի նախարարության հետ կայացած քննարկման արդյունքները, առաջարկում եմ Նախագծով սահմանել դրույթ, համաձայն որի՝ ռեֆերենս գործառույթների լիազորությամբ կօժտվի  «Ստանդարտացման և չափագիտության ազգային մարմին» փակ  բաժնետիրական ընկերությունը: 
 Միաժամանակ, հիմք ընդունելով վերոգրյալ հարցի կարևորությունը՝ առաջարկում եմ Նախագիծը Ազգային Ժողով ներկայացնել հրատապ ընթացակարգով:


































 ««Կերի մասին» օրենքում լրացում կատարելու մասին» օրենքի նախագծի վերաբերյալ առաջարկություններ չկան:


	
	


Ընդունվել է։





Ընդունվել է։



Չի ընդունվել։
Համաձայն Օրենքի 28-րդ հոդվածի Սննդամթերքի անվտանգության, անասնաբուժության և բուսասանիտարիայի ոլորտներում ազգային ռեֆերենս փորձարկման լաբորատորիան նշանակվում է Կառավարության սահմանած կարգով։ Գործող կարգի համաձայն «Ստանդարտացման և չափագիտության ազգային մարմին» փակ  բաժնետիրական ընկերությունը, պետք է դիմի սննդամթերքի անվտանգության, անասնաբուժության և բուսասանիտարիայի ոլորտներում մեկ կամ մի քանի հետազոտական ցուցանիշներով ռեֆերենս լաբորատորիա նշանակվելու համար, եթե բավարարում է կարգով սահմանված դրույթներին, ապա   կլիազորվի որպես   ռեֆերենս գործառույթներ իրականացնող մարմին, հետևաբար Օրենքում նոր դրույթ սահմանելու անհրաժեշտությունը բացակայում է, քանի որ ռեֆերենսային գործառույթներ իրականացնող մարմին կարող  են լինել ինչպես մեկ այնպես էլ մի քանիսը։

	Տեսչական մարմինների աշխատանքների  համակարգման գրասենյակ
Եզրակացություն
	
	

	Քննարկելով «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» և «Կերի մասին» օրենքում լրացում կատարելու մասին» օրենքների նախագծերը՝ հայտնում եմ հետևյալը․
	«Տեսչական մարմինների մասին» օրենքի 12-րդ հոդվածի 9-րդ մասի 1-ին կետի համաձայն՝ տեսչական մարմինների գրասենյակը հաջողված փորձի հիման վրա` մշակում է տեսչական համակարգի միասնական զարգացման և արդյունավետ կառավարման, ստուգումների, ինչպես նաև տեսչական մարմնի վերահսկողական քաղաքականությունը։ 
«Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» օրենքի նախագծով (այսուհետ՝ Նախագիծ) առաջարկվում են Սննդամթերքի տեսչական մարմնի վերահսկողական լիազորությանը վերաբերող լրացումներ և փոփոխություններ, որի քաղաքականությունը մշակող մարմինը հանդիսանում է Տեսչական մարմինների աշխատանքների համակարգման գրասենյակը (այսուհետ՝ Գրասենյակ)։
 Հիմք ընդունելով վերոգրյալն առաջարկում եմ ձեռնպահ մնալ քննարկվող Նախագծի 1-ին հոդվածի 1-ին մասով, 3-րդ, 4-րդ, 5-րդ, 7-րդ, 8-րդ և 9-րդ հոդվածներով առաջարկվող լրացումներն ու փոփոխություններ կատարելուց, որպիսի իրավասությունն օրենսդրական նորմով վերապահված է Գրասենյակին։
Այս համատեքստում կարևորում եմ հատկապես այն, որ Նախագծի 4-րդ հոդվածի 2-րդ մասով առաջարկվող դրույթն ընդունելի չէ, քանի որ դիտարկման արդյունքում տնտեսավարող սուբյեկտի գործունեության կասեցումը բավականին խիստ և անհամաչափ միջամտություն է տնտեսական գործունեությանը, հաշվի առնելով վերահսկողական այս գործիքի առանձնահատկույունները։ Մասնավորապես բավական է նշել, որ Օրենքի 8-րդ հոդվածի 15-րդ մասի համաձայն՝ դիտարկման ընթացքում հայտնաբերված խախտումների և անհամապատասխանությունների համար անգամ վարչական պատասխանատվության միջոցներ չեն կիրառվում: 
Միևնույն ժամանակ հայտնում եմ, որ Գրասենյակի կողմից մշակվել և Վարչապետի աշխատակազմ է ներկայացվել «Սննդամթերքի անվտանգության պետական վերահսկողության մասին» օրենքում և հարակից օրենքներում փոփոխություններ և լրացումներ կատարելու մասին օրենքներիի նախագծեր, որոնցով թույլտվական լիազորություն վերապահող դրույթները հանվել և լրացվել են ոլորտային օրենքներում՝ որպես Լիազոր մարմնի (Էկոնոմիկայի նախարարության) գործառույթ, ինչից ելնելով՝ առաջարկում եմ  Նախագծի 1-ին հոդվածի 2-րդ, 3-րդ, 4-րդ մասերով, 2-րդ և 6-րդ հոդվածներով  նախատեսված լրացումներն ու փոփոխությունները Գրասենյակի կողմից մշակված փաթեթով ներառել ոլորտային օրենքներում՝ որպես Լիազոր մարմնի (Էկոնոմիկայի նախարարության) գործառույթ։ Այս համատեքստում խնդրում եմ նկատի ունենալ նաև, որ Գրասենյակի կողմից մշակված նախագծի ընդունման արդյունքում, Նախագծով նախատեսված կարգավորումներն այլևս դուրս են լինելու «Սննդամթերքի անվտանգության պետական վերահսկողության մասին» օրենքի կարգավորման առարկայի շրջանակներից։


	
	Պարզաբանում 
Նախագիծը աշխատանքային կարգով քննարկման ընթացքում ձեռք բերված պայմանավորվածության համաձայն լրամշակվել է։

	Տեսչական մարմինների աշխատանքների  համակարգման գրասենյակ
Եզրակացություն
	
	

	Քննարկելով «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» և «Կերի մասին» օրենքում լրացում կատարելու մասին» օրենքների նախագծերը՝ հայտնում եմ հետևյալը․
Նախագծի 1-ին հոդվածի 1-ին մասի 2-րդ կետով նախատեսված փոփոխությունն առաջարկում եմ կատարել «Սննդամթերքի անվտանգության պետական վերահսկողության մասին» օրենքում՝ նկատի ունենալով, որ Գրասենյակի կողմից մշակված և ներկայումս շրջանառվող «Սննդամթերքի անվտանգության պետական վերահսկողության մասին» օրենքի  նախագծով հիշյալ դրույթը հանվել և լրացվել է «Սննդամթերքի անվտանգության մասին» օրենքում։






Նախագծի 1-ին հոդվածի 2-րդ մասի 2-րդ կետով լրացվող 9․1-ին կետով, ինչպես նաև 2-րդ հոդվածի 4-րդ մասով նախատեսված կերային հավելումների ռեեստրը վարելու գործառույթն առաջարկում եմ վերապահել Էկոնոմիկայի նախարարությանը։     
	Նախագծի 5-րդ հոդվածով խմբագրվող Օրենքի 8-րդ հոդվածի 7-րդ մասն առաջարկում եմ խմբագրել՝ նախատեսելով կարգավորում առ այն, որ ապրանքի վտանգավորության հարցը պարզվելու համար, ըստ անհրաժեշտության, կարող է նշանակվել փորձաքննություն։
	Ինչ վերաբերում է Նախագծի 6-րդ հոդվածին, որով Սննդամթերքի անվտանգության տեսչական մարմնին լիազորություն է վերապահվում տրամադրել նաև պեստիցիդների և ագրոքիմիկատների արտահանման եզրակացություն,  առաջարկում եմ ձեռնպահ մնալ դրանով նախատեսված լրացումը կատարելուց, նկատի ունենալով, որ Գրասենյակի կողմից մշակվել և վարչապետի աշխատակազմ է ներկայացվել «Սննդամթերքի անվտանգության պետական վերահսկողության մասին» օրենքում և հարակից օրենքներում փոփոխությունների նախագծեր, որոնցով Սննդամթերքի անվտանգության տեսչական մարմինն այլևս չի ունենալու թույլտվական փաստաթղթեր տրամադրելու լիազորություն, և այս համատեքստում Գրասենյակի քաղաքականությունը տեսչական մարմիններին նոր թույլտվական փաստաթղթեր տրամադրելու լիազորություններ տրամադրելուց ձեռնպահ մնալն է։
	Նախագծի 8-րդ հոդվածով նախատեսվում է դրույթ, համաձայն որի՝ արտադրության կամ վերամշակման փուլերում համապատասխանության գնահատումն չանցած արտադրանքի, ինչպես նաև ստանդարտացման փաստաթղթեր չունենալու դեպքում՝ տնտեսավարող սուբյեկտի գործունեությունը կամ այդ գործունեության առանձին գործառույթները կասեցվում են՝ խախտումը հայտնաբերած տեսուչի գրավոր եզրակացության  հիման վրա: 
Դրույթում «համապատասխանության գնահատումն չանցած արտադրանքի, ինչպես նաև ստանդարտացման փաստաթղթեր» ձևակերպումներն անհասկանալի են, և նման անորոշ ձևակերպումերի հիման վրա տնտեսավաող սուբյեկտի գործունեության կասեցման՝ նման խիստ միջամտող գործիքի նախատեսումը խիստ վիճելի է։ 

	

	
	


Պարզաբանում
Նշված դրույթը արդեն իսկ սահմանված է «Սննդամթերքի անվտանգության պետական վերահսկողության մասին» օրենքում, քանի որ հիշյալ օրենքում առկա է հոդված ազգային ռեֆերենս լաբորատորիայի վերաբերյալ։

Ընդունվել է։


Ընդունվել է։


Ընդունվել է։








Ընդունվել է։



